
QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI
MAGISTRAT Dr IAN FARRUGIA LL.D

Illum 19 ta’ Mejju 2021

IL-PULIZIJA
 (Spettur Spiridione Zammit)
Vs
JASON VELLA

Kump Nru 428/2013

Il-Qorti;

Rat li l-imputat Jason Vella ta’ 40 sena, bin Simon u Gulia nee’ Debono imwieled Hal Qormi fit-30 ta’ Novembru, 1972 u residenti fil-fond Narcis Court, Flat 3, Triq Guze Duca, Hal Qormi u detentur tal-karta tal-Identita’ bin-numru 3373M gie akkuzat;

1. Talli fis-16 t’ Ottubru 2012 fi Triq Rahal Gdid u/jew f’ dawn il-gzejjer soqt vettura tal-ghamlta Transit bin-numru tar-registrazzjoni AAA891 u b’ nuqqas ta’ hsieb, bi traskuragni ta’ hila fl-arti jew professjoni jew ukoll b’ nuqqas ta’ tharis tar-Regolamenti tat-traffiku, ikkagunajt il-mewt ta’ Maria Dolores Farrugia minn Rahal Gdid skond kif iccertifikaha Dr. Mark Anthony Attard Bianchardi No.3124 mill-Isptar Mater Dei.

2.  Ukoll talli fl-istess cirkustanzi soqt l-imsemmija vettura Transit numru tar-Registrazzjoni AAA891 b’ manjiera traskurata u perikoluza. 

3. Ukoll talli fl-istess cirkostanza soqt l-imsemmija vettura Transit numru tar-Reigstrazzjoni AAA891 bi speed eccessiv. 

4. Ukoll talli fl-istess cirkostanzi soqt jew hadt f’idejk vettura tal-ghamla Transit numru tar-registrazzjoni AAA891 biex tuzaghha bejn inzul u tlugh ix-xemx sew jekk kienet wieqfa u miexja meta ma kellekx fanali tad-dawl jahdmu fiha. 

Il-Qorti hija mitluba li f’ sejbien ta’ htija Jason Vella jigi skwalifikat mill-licenzja tas-sewqan. 

Il-Qorti hija wkoll gentilment mitluba sabiex barra milli tapplika il-piena skond il-ligi, tordna li jithallsu l-ispejjes li ghandhom x’ jaqsmu mal-hatra tal-esperti, skond l-artikolu 533 tal-Kap 9 tal-Ligijiet ta’ Malta. 

Semghet lill-ufficjal prosekutur bil-gurament;

Rat l-atti u id-dokumenti;

Rat ir-rinvio a giudizzio tal-Avukat Generali ta’ 3 t’Awwissu 2015 a folio 144 u l-kunsens tal-imputat moghti fl-udejnza tas-9 ta’ Settembru 2015 a folio 146;

Qieset id-deposizzjonijiet tax-xhieda mressqa;

Qieset in-noti ta’ sottomissjonijiet tal-partijiet;

Ikkunsidrat;

Illi r-rizultanzi processwali f’dan il-procediment kienu, fil-qosor, is-segwenti.

1. Xehed l-ufficjal prosekutur l-ispettur Spiridone Zammit fil-11 ta’ Marzu 2014 (folio 15 et seq) fejn ta d-dettalji ta’ dak li rrizulta fl-investigazzjoni. Wara rapport ta’ dan l-incident mertu ta’ din il-kawza, l-Pulizija bdiet l-investigazzjoniijiet u rrizulta li l-vettura Transit bin-numru ta` registrazzjoni AAA 891 misjuq mill-imputat, kienet qed tinstaq direzzjoni minn Rahal Gdid lejn il-Marsa, propju fi Triq Rahal Gdid, ftit l-isfel mill-Habs, qrib il-Maxims tal-pastizzi fid-direzzjoni lejn ir-roundabout. Kien ghall-habta tas-6:00am meta sehh l-incident u ntlaqtet Dolores Farrugia ta’ 61 sena (ID 919350M), li giet dikjarata mejta ftit tal-hin wara. 

Fost dokumenti ohra, x-xhud esebixxa bhala dok SZ1 il-full road traffic incident report - PIRS 3/F/1192/2012. Ix-xhud kompla jaghti dettalji ta’ dak li sab fuq il-‘locus’ tal-incident u indaga wkoll dwar kif seta sehh l-incident. Ix-xhud spjega li bdew jirrizultawlu zewg verzjonijiet konfliggenti. Da parti tal-imputat kien qed jinghad li l-anzjana qasmitlu minn naha tax-xellug tieghu, ghallarrieda minn bejn zewg vetturi pparkjati man-naha tal-Maxims u laqatha. Minn aktar investigazzjonijiet, kemm ma xhud okulari, kemm ma xhieda ohra u provi ohra materjali, kienet qed tirrizulta verzjoni opposta u cioe li effettivament Dolores Farrugia kienet qasmet minn faccata tal-Maxims, ghax hija kienet ghadha sejra tixtri l-gazzetta (kif kienet taghmel solitament) u ntlaqtet propju fuq ix-xellug taghha, u dan wkoll minhabba kif bdew jirrizultaw il-provi dwar il-feriti sofferti mill-istess Dolores Farrugia. 

Irrizulta wkoll li kien ghadu d-dlam u li kienet ix-xita. Sar breathyliser test fuq l-imputat izda dan irrizulta fin-negattiv. Ix-xhud ra wkoll il-hsarat li garrab il-van transit u dan, fost ohrajn, kellu daqqa fuq in-naha ta’ quddiem tan-naha tax-xellug. Hu ha xi ritratti bil-mobile tieghu u dawn gew esebiti wkoll bhala dok SZ7. 

Ix-xhud rega xehed in kontro-ezami fil-31 ta’ Mejju 2016, (ara a folio 150 et seq). 

2. Gie pprezentat il-process verbal u l-atti tal-inkjesta relattiva, esebita bhala dok MM - 323/13 - u gew ikkonfermati l-esperti kollha li kienu hemm nominati. 

3. Xehed Dr. Mario Buttigieg, espert nominat fl-istadju tal-inkjesta, nhar id-29 t’April 2014 fejn principalment ikkonferma r-relazzjoni tieghu, li tinsab tifforma parti mill-inkjesta imsemmija, fejn huwa kkonkluda s-segwenti :

Konkluzjonijiet

Illi dan l'allegat incident stradali sehh go Triq it-Telgha ta' Rahal il-Gdid, Rahal il-Gdid meta Jason Vella kien qed isuq van u cioe' ta' ghamla Ford mudel Transit li ghandha numru tar-registrazzjoni AAA 891. Illi kien is-sittax (16) ta' Ottubru 2012, ghal habta tas-sitta u ghaxra (06:10 hr) ta' filghodu u skond I-evidenza li I-esponent kellu f idu u anki meta lesponent ghamel I-access it-temp kien hazin peress li kienet bix-xita, waqt li triq kienet imxarrba. Illi fil-mument tal-allegat incident is-sewwieq kien wahdu ghaddej fil-van ta I-imghallem tieghu. Illi huwa kien allegatament qed iqassam id- doughnuts illi huwa parti minn xogholu.

[image: ]Illi minn naha I-ohra I-anzjana Maria Dolores Farrugia kienet qieghda taqsam it-triq. Illi kif gie stabilit b'mod xjentifakament dak in-nhar Farrugia kienet qieghda fuq in-naha tal-lemin ta' triq u kienet qed taqsam ghan-naha tax-xellug tat-triq. Illi waqt li kienet diga qassmet tlett kwarti ta' triq I-allegat vittma giet milquta minn vettura li kienet ghaddejja mill-inhawi u li kienet allegatament qed tigi misjuqa minn Jason Vella.

Illi I-incident sehh quddiem il-fond ufficjalment numerat tmienja u hamsin (58) li hemm f din it-triq. Intant meta Farrugia kienet qed taqsam hi giet imtajra u sussegwentement hija waqghet quddiem il-vettura. Illi b' konsegwenza il-vettura soffriet hsarat moderati fuq quddiem. Illi bid-daqqa Farrugia soffriet griehi ta' natura gravi fejn giet ccertifikata minn Dr. Bianchiardi MD mill- Casualty Department tal-iSptar Mater Dei illi kienet fil-periklu li titlef hajtiha. Illi fil-fatt b'konsegwenza tal-griehi illi soffriet Maria Dolores Farrugia tilfet hajitha ftit sieghat wara illi kien sehh I-allegat incident. Illi meta I-pulizija gew infurmati illi Maria Dolores Farrugia kienet fil-periklu tal-mewt, gie mmedjatament infurmat il-Magistrat tal-Ghassa illi ghogbu jordna inkjesta

Illi waqt I-access I-esponent fuq il-post tal-incident osserva li I-vettura numru AAA 891 halliet sinjali ta' brejkijiet f’wicc it-triq. Illi kien osservat ukoll li I-allegat vittma Maria Dolores Farrugia intlaqtet b' velocita ta' tlieta u sittin (63 kfs) kilometru fis-siegha.

Illi I-esponent ezamina I-vettura dak in-nhar stess fejn irrizulta li l-vettura kienet f’ kundizzjoni tajba kemm mill-aspett tal-brejkijiet u anki bhala steering. Intant gie osservat biss li d-dwal fuq in-naha tax-xellug ma kienx jahdem waqt li I-wipers kienu jahdmu sew. Illi hareg manifestament car li Maria Dolores Farrugia qassmet minn naha tal-lemin ghan-naha tax-xellug. Dan seta' gie ikkonstat peress li waqt l-awtopsja hareg car li Maria Dolers Farrugia kellha tbengila fil-pexxun fuq in-naha tax-xellug. Illi Farrugia ghazlet illi taqsam minn dan il-punt flok uzat il-pedestrian crossing li kien hemm vicin. Illi Vella allega illi huwa qatt ma ra lill-vittma peress li skond hu harget minn bejn il-vetturi li kienu pparkjati fit-triq fuq in-naha tax-xellug. Illi madanakollu ghalkemm il-velocita kienet wahda moderata, peress li I-faccata tal-van [image: ]huwa iktar catt minn vettura I-griehi sofferieti huma ferm ikbar li kieku l-vittma giet milquta minn vettura. Illi minn naha tieghu Vella allega illi [image: ]sema' biss id-daqqa u I-van li kien qed issuq baqa' jitkaxxkar sakemm [image: ]waqaf.

Illi hija I-opinjoni umli tal-esponent, ghalkemm Jason Vella kien qed isuq b' velocita permissibli bil-ligi, meta wiehed jiehu in konsiderazzjoni tal-akkwati Vella kellu jnaqqas ferm aktar il-velocita tieghu waqt li hu kien ghaddej f’din it-triq sabiex jiehu I-prekawzjonijiet mehtiega mill-ligi ghal-sewqan responsabbli. Ghaldaqtant I-esponent qieghed umilment jikkonkludi illi hemm bizzejjed elementi sabiex jistghu jittiehdu passi kriminali kontra Jason Vella ….”

Xehed ukoll in kontro-ezami fid-19 ta’ Gunju 2018 (ara a folio 181 et seq);

4. Gie kkonfermat mix-xhud Stephen Cachia, rapprezentant Transport Malta (ara folio 50 et seq - 29 t’April, 2014), illi l-vettura AAA 891 kienet Ford Transit Van abjad registrat fuq Mario Borg ID.339466M u li kien debitament assikurat ma’ Elmo Insurance Limited. 

5. Xehed il-Perit Arkitett Richard Aquilina, espert nominat fl-istadju tal-inkjesta u kkonferma r-relazzjoni tieghu li tinsab tifforma parti mill-atti tal-inkjesta gia msemmija. Il-perit hejja pjanta li turi l-‘locus’ tal-incident u dan ghamlu wara li accede fuq il-post tal-incident ftit wara li sehh l-incident. F’ din il-pjanta u relazzjoni, l-espert perit jindika b’dettal fejn kien jinsab l-karkur, in-nuccali tal-vizta u l-umbrella, ilkoll oggetti appartenenti lill-vittma Maria Dolores Farrugia, kif ukoll indika il-pozizzjoni tal-van fl-istat li fieh kien wieqaf wara li sehh l-incident.

6. Illi dwar il-feriti sofferti u ghal dak li ghandu x’ jaqsam mal-kwistjonijiet ta’ natura medika, il-prosekuzzjoni ressqet is-segwenti provi.

(a) certifikat ta’ Mater Dei - vera kopja – mahrug minn Dr. Biancardi, datat 16 t’ Ottubru 2012 riferibbilment ghal Farrugia Maria Dolores li kienet giet ezaminata fil-casualty fis-6:34am tal-gurnata imsemmija;

(b) Dr. Mario Scerri, espert nominat fl-istadju tal-inkjesta, xehed fil-5 ta’ Settembru 2014 (ara folio 86 et seq) u kkonferma r-relazzjoni tieghu li huwa kien ipprezenta fl-istess inkjesta, fejn huwa kien ikkonkluda inter alia “illi kollox jindika illi Farrugia mietet direttament b’rizultat ta` impatt vjolenti.” L-espert iddikjara wkoll “illi l-frattura fit-tibia u l-fibula tax-xellug kienet friska u kompatibbli ma blunt trauma.”
 
Fid-deposizzjoni tieghu quddiem din il-Qorti, x-xhud espert nominat jispjega illi kollox jindika illi l-primary impact - dik minn naha tal-vettura - kienet fuq naha tax-xellug ta’ Maria Dolores Farrugia.

(c) Dr Mark Anthony Biancardi, a folio 89, fix-xhieda tieghu tal-5 ta’ Settembru 2014 jikkonferma l-kontenut tad-dokument immarkat dok SZ10 u d-dettalji meta Maria Dolores Farrugia ddahlet fl-emergenza.

7. Xehed Mario Borg, a folio 91 et seq, ukoll nhar il-5 ta’ Settembru 2014, fejn jispjega li l-imputat kien jahdem mieghu kemm bhala delivery, kif ukoll gewwa l-forn, u li kien juza l-van transit tieghu bin-numru ta` registrazzjoni AAA 891. In kontro ezami, jixhed illi kien huwa stess li kien jiehu hsieb li jiccekkja l-affarijiet tal-van u li kien jiehdu ghas-service. Jghid li Jason Vella qatt ma qallu li kellu xi bozza ma tixghelx. Jikkonferma li dejjem ghadda mill-VRT l-van. Jghid li ghandu sistema ta’ security cameras, installata minn Alberta, mal-post tax-xoghol/forn. Huwa kien inkariga lil ta’ l-Alberta biex jipprezervaw il-filmat bejn xi 5:30am sa x’hin telaq Jason Vella bil-van. Dan il-filmat hu kien rah u qal “ Jien rajt il-filmat Jason gej bil-van bid-dawl jixghel, tefa, fetah il-forn, ghabba d-doughnuts, startja, xeghelu s-sidelamps, irriversja u xeghel d-dawl il-kbir.” Mbaghad, fix-xhieda in konto-ezami tal-14 ta’ Novembru 2018, ix-xhud esebixxa CD immarkata bhala dok MB, a folio 203. Sussegwentament ukoll esebixxa CD iehor dok MB2 a folio 233;

8. Nhar it-22 t’Ottubru 2014 xehdu Dr. Marie Therese Camilleri u Dr. Ali Safraz fejn bazikament jikkonfermaw il-“Medico Legal Post Mortem Examination Report,” minnhom ipprezentat fl-atti tal-inkjesta relattiva. L-esperti kkonkludew illi “The death of this elderly female is certified as being due to hypovolaemic shock and multiple injuries following a motor vehicle accident.” Jispjegaw illi shock hypovolaemic ikun shock rizultat ta’ telf ta’ hafna demm. 

9. PC 637 Kevin Manicolo, fix-xhieda tieghu nhar it-22 t’Ottubru 2014 (a folio 103), jikkonferma r-relazzjoni tieghu esebita gia fl-atti tal-inkjesta. Xoghlu kien li jiehu hsieb il-fotografija u l-faxxikolu ta’ ritratti minnu mehuda jiddokumenta tajjeb ix-xena tal-incident, minn aspetti differenti. 

10.  Xehed fis-26 ta’ Gunju 2015 (ara folio 126 et seq) Raymond Formosa, li jiggestixxi l-Kojak Stationery and Bazaar f’Paola Hill, Rahal Gdid, zewg kantunieri l-boghod mill-Pastizzeria Maxims, u jikkonferma illi huwa jiftah fil-5:30am u li Maria Dolores Farrugia kienet ta’ kuljum tmur tixtri l-gazzetta minghandu u din kienet tmur ghall-habta tas-5:45am, xi haga hekk. Dakinhar tal-incident, Maria Dolores Farrugia kienet ghadha ma marritx  ghall-gazzetta. Hin minnhom semgha hoss, izda huwa baqa gewwa fil-hanut. Ix-xhud insista li ma harigx mill-hanut ghax mhux ser ihallieh (il-hanut) wahdu. Jghid li l-hoss li semgha kien qisu ta’ daqqa, meta tiskidja karozza, qisu hoss ta’ hgieg. 

Xehed ukoll in-kontro ezami fid-19 ta’ Gunju 2018 a folio 174;

11. Daniel Caruana xehed ukoll fis-26 ta’ Gunju 2015 (ara folio 133 et seq) u jispjega illi huwa kien fil-bus shelter tal-bus stop li hemm, qrib ir-roundabout, faccata tal-hanut tal-pastizzi, propju in-naha tal-habs, tal-Paola Wolves.

Dwar l-incident jispjega illi hu sema hoss, bhal habta, u hu u iehor qamu bilwieqfa. Jispjega li bhala traffiku ma kien hemm xejn, kwazi triq bahh. Jghid li ra persuna mal-art u l-van waqaf quddiem l-istage. Fil-hin li sema d-daqqa kienet niezla x-xita. Kien id-dlam imma qed ibexbex.
 
Xehed ukoll in kontro-ezami fid-19 ta’ Gunju 2018 a fol 189 et seq.

12.  Gew ezaminati wkoll is-CD’s esebiti, il-provi dokumentarji kollha, u naturalment l-atti ta’ l-inkjesta relattiva.

Dan hu bazikament dak li rrizulta f’dan il-procediment. 

Ikkunsidrat; 

Illi minn ezami akkurat tar-rizultanzi processwali irrizulta ghalhekk li fis-16 t’Otturbu, 2012 ghall-habta tas-6:00am, l-imputat kien qed isuq il-van transit AAA 891 gewwa Paola Hill, Rahal Gdid. Ghadda minn quddiem il-habs, dejjem direzzjoni l-isfel lejn ir-roundabout li tiehdok lejn il-Marsa. Dar il-liwja u gie ghad-dritta finali li tiehdok lejn ir-roundabout. Fuq in-naha tax-xellug tieghu hemm il-Pastizzeria tal-Maxims, l-istationery Kojak u hwienet u djar ohra. Fuq in-naha tal-lemin tieghu hemm il-Paola Wolves u hemm ukoll bus stop. 

Waqt li allura l-imputat kien qed isuq f’din id-dritta, minghajr ebda vetturi quddiemu u waqt li kien id-dlam imma kien qed ibexbex, u waqt li kienet niezla x-xita, l-anzjana Maria Dolores Farrugia kienet qed taqsam minn naha tal-lemin tieghu (jigifieri minn naha tal-bankina tal-habs) u qed taqsam ghan-naha l-ohra tat-triq fejn hemm l-istationery Kojak. Meta l-anzjana kienet qasmet kwazi tlett kwarti tat-triq, l-imputat laqatha bil-quddiem, naha tax-xellug tal-van tieghu. 

Dan l-impatt sfortunatament kien wiehed fatali. Huwa minnu li l-vittma ma uzatx il-pedestrian crossing biex taqsam; u hi giet imtajjra propju wara li l-imputat lehaq issorpassa tali pedestrian crossing. 

Izda certament, l-imputat ma kellu ebda ostaklu quddiemu biex jaghraf li propju l-vittma kienet qasmet kwazi t-triq kollha meta effettivament giet milquta. Huwa allura gie li ma zammx a proper look-out. 

Veru li l-imputat kien qed isuq bi speed fil-parametri ta’ dak li kien permessibbli, izda l-ghaqal kien jitlob li, l-fatt li qieghed qrib pedestrian crossing, il-fatt li qieghed f’built-up area, u l-fatt li ghandek element tax-xita, is-sewqan ossia l-ispeed kellu jigi ridott ghal wiehed inqas minn normal. 

Dan kollu gab legalment lill-imputat passabbli ghall-ewwel imputazzjoni, dik fejn hu gie responsabbli ghall-fatalita` mertu ta’ din il-kawza. Ukoll, ir-rizultanzi processwali jirrendu s-sewqan ta’ l-imputat, f’dak il-mument u fic-cirkostanzi ta’ dak il-mument, bhala wiehed traskurat; u konsegwentament l-imputat gie wkoll passabbli ghat-tieni imputazzjoni. 

Minn naha l-ohra, dwar it-tielet imputazzjoni, il-Qorti tiddikjara li l-provi migjuba ma jgibux lill-imputat hati teknikament ta’ tali imputazzjoni. 

Dwar ir-raba imputazzjoni, il-Qorti tirrivela li l-provi fir-rigward ma humiex konklussivi.

Ikkunsidrat;

Illi dwar s-sanzjoni idoneja, l-Qorti qed tqis li l-imputat ma ghandux kondotta hazina, hu persuna li jahdem u jidher biezel, li certament qatt ma basar li fi triqtu ghax-xoghol, kellu jkun hu li jikkawza fatalita`; qed tqis ukoll li dan certament ma kienx kaz ta’ ksuhat fis-sewqan. Minn naha l-ohra, il-fatt li f’dan l-incident propju mietet anzjana, hu konsiderazzjoni ferm qawwija. Il-Qorti pero ma tistax tinsa l-perspettiva legali tal-involontarju. U fuq kollox ma tistax ma titqiesx l-importanza tal-fatt, li fil-fehema tal-Qorti gie ppruvat sal-grad tal-probabbli, tal-kontributorjeta` da parti tal-vittma, zghira kemm hi zghira.

F’dan il-kuntest, din l-istess Qorti, fis-sentenza fl-ismijiet “Il-Pulizija  vs  Eric Zammit”, moghtija fis-27 ta` Marzu 2017, kienet esprimiet ruhha hekk :

Ikkunsidrat ;

Illi ghal dak li jirrigwarda l-piena, fatt li certament huwa pezanti hafna u jinfluwenza enormement lill-Qorti hu t-telfien tal-hajja ta` persuna. Fatt li jhallik bla kliem. Kull vettura hi potenzjalment arma qattiela. Dwar dan ftit li xejn hemm argument.

F’dan il-kuntest ta` sanzjoni, il-Qorti li tkun pero` ma ghandha qatt titlef il-perspettiva reali u fattwali ta` kazijiet bhal dawn u cioe` li hawn si tratta ta` l-involontarju. U ma tistax din il-Qorti ma tqisx fatturi rizultanti, li f’kull kaz ghandu jkollhom bearing waqt il-kontemplazzjoni tas-sanzjoni u dwar is-sanzjoni innifisha.

Sfortunatament l-imputat kien ghadu zghir, fl-eta` ta` 20 sena. Ma rrizulta ebda speed eccessiv fis-sewqan tieghu. Sfortunatament ukoll, il-vittma ma uzax is-service road u ma hemmx indikazzjonijiet li huwa kellu dawl mar-rota. Fic-cirkostanzi kollha ta` dan il-kaz, dawn bhala fatti jimmeritaw attenzjoni.

Din il-Qorti hi tal-fehema illi l-hajja umana m’ghandhiex u qatt ma ghandha tkun ikkonsidrata bhala rhisa. Ma jfissirx pero’ li f’kull kaz fejn hemm mewt involuntarju bhala rizultat ta’ incident tat-traffiku ghandu tassattivament ikun hemm piena ta’ prigunerija, ghaliex kull kaz huwa differenti minn iehor. Jigifieri l-Qorti trid tara jekk jezistix kaz ta` negligenza zghira jew kbira, jekk huwiex kaz ta` sewqan perikoluz minhabba qziez jew qziez zejjed li juri sewwieq fis-sewqan tieghu. Kull kaz allura ghandu verament jigi trattat fuq il-mertu li jisthoqqlu. 

Din il-Qorti tiddikjara li r-reat ta` omicidju involontarju (fost ohrajn) kif migjub kontra l-hati huwa serju, u fejn ma hemmx xi raguni u/jew cirkostanza jew cirkostanzi partikolari, il-hati ta` dan ir-reat kif migjub kontra l-imputat, ikun jimmerita piena li tkun ta` deterrent, bhal ma hi piena ta` prigunerija. Fid-dawl tac-cirkostanzi kollha pero`, l-Qorti qieset sew xi jghid l-Artikolu 28A tal-Kapitolu 9 tal-Ligijiet ta` Malta. Dan huwa parti minn numru ta` ghodod li l-legislatur ghogbu jaghti lill-Qrati ghall-konsiderazzjoni taghhom meta jigu biex jikkalibraw il-piena u/jew sanzjoni. Jigi osservat ukoll li l-Artikolu 28A tal-Kapitolu 9 jista jigi applikat meta Qorti taghti sentenza ta` prigunerija ghal zmien ta` mhux izjed minn sentejn. Din il-Qorti hi tal-fehema u hi sodisfatta, wara li qiset ic-cirkostanzi kollha tal-kaz kif gia intqal, li ghandha titratta mal-hati permezz ta` sentenza ta` prigunerija izda li din ghandha tkun sospiza skond it-termini tal-istess artikolu tal-ligi. Meqjus dan kollu din il-Qorti tqis li ma hux fl-ahjar interess tal-Gustizzja li timponi piena karcerarja effettiva. 




KONKLUZJONI.

GHAL DAWN IL-MOTIVI DIN IL-QORTI, wara li rat l-artikoli 17, 30, 31, 225(1), u 533 tal-Kapitolu 9 tal-Ligijiet ta’ Malta, kif ukoll l-Artikoli 15(1)(a), 32 u 55 tal-Kapitolu 65 tal-Ligijiet ta` Malta, issib u tiddikjara lill-imputat Jason Vella, mhux hati tal-imputazzjonijiet (3) u (4) u minnhom tilliberah skond il-ligi; izda hati tal-imputazzjonijiet (1) u (2) migjuba fil-konfront tieghu u tikkundannah komplessivament ghall-piena ta` prigunerija ta` sentejn (2) izda, bis-sahha tal-Artikolu 28A tal-Kap 9, tordna li s-sentenza ma tidholx fis-sehh hlief jekk, matul il-perjodu ta` erba (4) snin mill-lum, il-hati jikkommetti reat iehor li ghalieh hemm piena ta` prigunerija; flimkien ma multa fis-somma komplessiva ta` elfejn euro (€2,000)

Skond l-Artikolu 28A(4) tal-Kap 9 tal-Ligijiet ta’ Malta, il-Qorti spjegat lil Jason Vella, fi kliem car u li jinftiehem, ir-responsabbiltajiet tieghu taht l-Artikolu 28B jekk huwa jikkommetti, matul il-perjodu operattiv, reat li ghalih hemm piena ta` prigunerija.
Il-Qorti, bis-sahha tad-dispost ta` l-Artikolu 533 tal-Kap 9, tordna lill-hati sabiex ihallas lir-Registratur tal-Qorti, l-ispejjez skond il-Ligi. Konsegwentement qed tordna li kopja ta` din is-sentenza tigi komunikata lir-Registratur (Qrati u Tribunali Kriminali) sabiex issehh l-ezekuzzjoni ta` din l-Ordni skond il-ligi.

Inoltre, l-Qorti qed tordna l-iskwalifika tal-licenzji kollha tas-sewqan tal-hati Jason Vella ghal perjodu ta' sena millum bl-applikazzjoni tal-Artikolu 30 tal-Kap 9 tal-Ligijiet ta' Malta. 


Dr Ian Farrugia LLD
Magistrat							
Marica Mifsud
Deputat Registratur 

